
Wêreldekonomie 
 
VSA-werknemers het die meeste werkers in 10 maande bygevoeg namate loonstygings 
versnel het en arbeidsmagdeelname skerp toegeneem het wat ’n robuuste werksmark 
weerspieë en wat desnieteenstaande voor toenemende risiko’s in 2019 te staan kom. Die 
VSA se Federale Reserwe sal waarskynlik koerse drie keer in 2019 verhoog. Ander 
sentrale banke, die Bank van Engeland (afhangende van die Brexit-proses), die Bank van 
Kanada en ’n paar ontluikende markte se sentrale banke – soos Brasilië, Indië en Rusland 
– ingesluit, kan ook koerse verhoog, volgens Nariman Behravesh, hoofekonoom van IHS 
Markit. Die voorspelling vir ’n omvorming van die wêreld se BBP-rangorde kom in nuwe 
langtermynvoorspellings deur Standard Chartered, wat ŉ projeksie insluit dat China in 
2020 die grootste ekonomie gaan word, deur koopkragpariteitwisselkoerse en nominale 
BBP te gebruik.  Asië se aandeel van wêreldwye BBP, wat tot 28% van 20% in 2010 gestyg 
het, sal waarskynlik 35% teen 2030 bereik – wat dié van die eurosone en VS gekombineer 
ewenaar. Wêreldwye ekonomiese groei word geprojekteer om van ŉ afwaartse hersiene 
3% in 2018 tot 2,9% vanjaar te verswak, te midde van stygende nadelige risiko’s in die 
vooruitsig, volgens die Wêreldbank. Groei in die Verenigde State sal waarskynlik tot 2,5% 
vanaf 2,9% in 2018 verlangsaam, terwyl China na verwagting volgens die Wêreldbank 
met 6,2% gedurende die jaar sal groei, vergeleke met 6,5% in 2018.  
 
SA Ekonomie 
 
SA het ŉ handelsurplus van R3,49 miljard in November aangeteken, volgens statistieke 
wat deur SAID vrygestel is.  Daar was egter ŉ handelstekort van R4,16 miljard vir die 11 
maande tot die einde van November, ŉ verswakking van die surplus van R62,3 miljard. 
Inflasie het effens tot 5,2% in November van 5,1% in Oktober versnel weens stygende 
kospryse en ŉ skerp styging in die prys van diesel. Nuwevoertuiguitvoere het ŉ 
jaarrekord van 351 154 in 2018 bereik na ŉ 56%-oplewing in besendings in Desember. 
Die volle jaar se verkope van alle voertuie het 1% in 2018 vergeleke met die vorige jaar 
geval. Die Absa koopbestuurdersindeks (KBI), wat aktiwiteit in die vervaardigingsbedryf 
meet, het vanaf 49,5 in November tot 50,7 punte in Desember gestyg. Die 
“onbestendigheid en sensitiwiteit” vir wêreldmarkte sal waarskynlik ŉ belangrike tema 
vir die plaaslike geldeenheid in 2019 bly, het Investec se hoofekonoom, Annabel Bishop, 
gesê. Onderwyskundige, Nic Spaull, is van mening dat ŉ fundamentele probleem met SA 
se onderwysstelsel is dat nie alle studente met grondbeginsels in die laerskool toegerus 
word nie. Dit kom nadat die Spectator Index SA se jeugwerkloosheidskoers as die hoogste 
in die wêreld geklassifiseer het.  
 
Tendense en geleenthede 
 

 Wêreldwye ekonomiese groei word op 2,9% vir vanjaar beraam. 
 Die VSA Federale Reserwe sal waarskynlik koerse drie keer in 2019 verhoog. 
 Groei in die Verenigde State sal vanjaar waarskynlik tot 2,5% verlangsaam. 

“If you do not change, you can become extinct!”  Spencer Johnson, Who Moved My Cheese? 

